ՀԻՄՆԱՎՈՐՈՒՄ
“ՀՀ կառավարության 2008 թվականի օգոստոսի 14-ի N 967-Ն որոշման մեջ փոփոխություն կատարելու մասին” ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը) 
Իրավական ակտի անհրաժեշտությունը բխում է ՀՀ կառավարության 2010թ. հուլիսի 8-ի  նիստի N 26 արձանագրության 35-րդ` “ՀՀ  2011-2013 թվականների պետական միջնաժամկետ ծախսերի ծրագրի մասին” հարցի 2-րդ կետի “1բ” ենթակետի հանձնարարականից:
        1,1ներկա վիճակը և առկա խնդիրները

ՀՀ կառավարության 2010թ. հուլիսի 8-ի  նիստի N 26 արձանագրության 35-րդ հարցի 2-րդ կետի “1բ” ենթակետով Հանրապետության գործադիր մարմնինների ղեկավարներին հանձնարարվել է ներկայացնել առաջարկություններ Հայաստանի Հանրապետության կա​ռա​վարության՝ նախկինում ընդունած որո​շում​ներով 2011-2013 թվա​կանների համար նախատեսված միջոցառումները և ծախսերը ՄԺԾԾ-ին հա​մա​​պատասխանեցնելու վերաբերյալ: 

ՀՀ կառավարության 2008 թվականի օգոստոսի 14-ի «Հայաստանի Հանրապետության բնության հուշարձանների ցանկը հաստատելու մասին» N 967-Ն որոշման   2-րդ կետով ՀՀ ֆինանսների նախարարին հանձնարարված է` Հայաստանի Հանրապետության բնության հուշարձանների հաստատված ցանկի համալրման, պահպանական գոտու տարածքների ճշգրտման և հողամասերի առանձնացման ծրագրի իրականացման համար բյուջետային գործընթացի շրջանակներում ՀՀ 2009-2012 թվականների պետական բյուջեներում նախատեսել համապատասխան ծավալների ֆինանսական միջոցներ` համաձայն ՀՀ բնապահպանության նախարարի կողմից ներկայացված հայտերի:

1.2
առկա խնդիրների առաջարկվող լուծումները
2. Հաշվի առնելով, որ ՀՀ բնության հուշարձանների հաստատված ցանկի համալրման, պահպանական գոտու տարածքների ճշգրտման և հողամասերի առանձնացման ծրագրի իրականացման համար մինչև 2013թ. ներառյալ պետական բյուջեներում համապատասխան ծավալների ֆինանսական միջոցներ չեն նախատեսվել, ներկայացվող որոշման նախագծով առաջարկվում է դրանք նախատեսել 2014-2016 թվա​կանների համար: 
3. Կարգավորման առարկան 

Ծրագրի կարգավորման առարկան Հայաստանի Հանրապետության բնության հուշարձանների հաստատված ցանկի համալրման, պահպանման գոտու տարածքների ճշգրտման և հողամասերի սահմանազատման ծրագրի իրականացման համար Հայաստանի Հանրապետության պետական բյուջեներում համապատասխան ծավալների ֆինանսական միջոցներ նախատեսման ժամկետն է:

3. Որոշման կիրառման դեպքում ակնկալվող արդյունքները
Որոշման կիրառման դեպքում վերոնշյալ ծրագրի իրականացմանն  անհրաժեշտ ֆինանսական ծավալները կնախատեսվեն 2014-2016 թվականների պետական բյուջեներում` համաձայն ՀՀ բնապահպանության նախարարության կողմից ներկայացված հայտերի:

ՏԵՂԵԿԱՆՔ
“ՀՀ կառավարության 2008 թվականի օգոստոսի 14-ի N 967-Ն որոշման մեջ փոփոխություն կատարելու մասին” ՀՀ կառավարության  որոշման նախագծի ընդունելու կապակցությամբ պետական բյուջեում ծախսերի և եկամուտների ավելացման կամ նվազեցման մասին
ՀՀ կառավարության որոշման նախագծի ընդունման հետ կապված պետական բյուջեի ծախսերում փոփոխություններն առաջանալու են 2014-2016թթ. բյուջետային գործընթացի շրջանակներում` ՀՀ բնապահպանության նախարարի կողմից ներկայացված հայտերի հիման վրա:

ՏԵՂԵԿԱՆՔ
““ՀՀ կառավարության 2008 թվականի օգոստոսի 14-ի N 967-Ն որոշման մեջ փոփոխություն կատարելու մասին” ՀՀ կառավարության  որոշման նախագծի ընդունելու կապակցությամբ այլ իրավական ակտերում փոփոխություններ և լրացումներ կատարելու անհրաժեշտության վերաբերյալ
ՀՀ կառավարության վերը նշված  որոշման ընդունման հետ կապված անհրաժեշտություն է առաջանում “Հայաստանի Հանրապետության կառավարության 2009 թվականի մայիսի 21-ի N 21 արձանագրային որոշման մեջ կատարելու փոփոխութ​յուն​ներ (համապատասխան որոշման նախագծի փաթեթը կցվում է): 
